
Կալիֆորնիայի արդարադատության նախարարություն Գլխավոր Դատախազի Գրասենյակ

Սպառողական
Զգուշացում

պաշտպանեք ՁեԶ ներգաղթային ԽարդաԽություններից

Եթե ներգաղթային օգնության դիմելու կարիք ունեք, զգույշ եղեք, թե ում եք վարձում։ Զգուշացեք
ներգաղթային խարդախություններից, որոնք կարող են ձեզ արժենալ հազարավոր դոլարներ 
և/կամ վնասել ձեր ներգաղթային կարգավիճակը։ Ահա մի քանի խորհուրդներ և ռեսուրսներ
օգնելու համար։

 

պետք Է
Դիմեք օրինական իրավաբանական օգնության կազմակերպություն՝ անվճար
իրավաբանական օգնության համար։ Շատ ոչ առևտրային կազմակերպություններ
տրամադրում են անվճար ներգաղթային օգնություն ցածր եկամուտ ունեցող անձանց, ինչպիսիք
կարելի է գտնել ստորև բերված ռեսուրսների միջոցով։ Ձեր մոտակայքում իրավաբանական
օգնության կազմակերպություն գտնելու համար այցելեք lawhelpca.org։ 

Օգտվեք տեղեկություններից ".gov" կայքերից։ Սրանք պետական կայքեր են։ ".com", ".net" կամ
այլ դոմեններով ավարտվող կայքերի տեղեկությունները կարող են անվստահելի լինել։

Պահեք ձեր բնօրինակ փաստաթղթերն ապահով վայրում։ Մի տվեք ձեր բնօրինակ
փաստաթղթերը որևէ մեկին, եթե չեք տեսնում ապացույց, որ կառավարությունը պահանջում է
բնօրինակ փաստաթուղթը։ Եթե որևէ մեկին տաք բնօրինակը, նրանք կարող են կորցնել այն կամ
հրաժարվել վերադարձնել, եթե չվճարեք նրանց։

Պահեք ձեր ներգաղթային գործին առնչվող բոլոր փաստաթղթերի պատճենները, ներառյալ
ներկայացված ներգաղթային փաստաթղթերի և կառավարությունից ձեր ներգաղթային
կարգավիճակի վերաբերյալ ստացված նամակագրության պատճենները։

Հաստատեք, որ ձեր գործով օգնող ցանկացած անձ լիցենզավորված է կամ
հավատարմագրված։ Միայն փաստաբանները, հավատարմագրված ներկայացուցիչները և
ճանաչված կազմակերպությունները կարող են ձեզ իրավաբանական խորհրդատվություն տալ
կամ ներկայացնել ներգաղթային դատարանում։ Որոշ ներգաղթային խորհրդատուներ կարող
են խարդախությամբ իրենց անվանել ներգաղթային փաստաբաններ։ Եթե որևէ մեկը պնդում
է, որ լիցենզավորված է Կալիֆորնիայում կամ այլ նահանգում և հետևաբար կարող է զբաղվել
ներգաղթային իրավունքով, հաստատեք, որ նրանք լիցենզավորված են և բարի համբավ ունեն  
այդ նահանգում՝ այցելելով www.americanbar.org/groups/legal_services/flh-home/flh-lawyer-licensing/։ 
Եթե որևէ մեկը պնդում է, որ հավատարմագրված ներկայացուցիչ է կամ ճանաչված
կազմակերպություն, այցելեք justice.gov/eoir/recognition-accreditation-roster-reports՝ այդ տեղեկությունը
հաստատելու համար։

Չպետք Է
Մի վարձեք ներգաղթային խորհրդատուի կամ նոտարի։ Միայն փաստաբանները, 
հավատարմագրված ներկայացուցիչները և ճանաչված կազմակերպությունները կարող են ձեզ
իրավաբանական խորհրդատվություն տալ կամ ներկայացնել ներգաղթային դատարանում։
Ներգաղթային խորհրդատուները՝ ովքեր կարող են իրենց անվանել ներգաղթային փորձագետներ, 
նոտարիոսներ, նոտարներ կամ իրավաբանական օգնականներ, չեն կարող անել դա։ Նրանք
չեն կարող տրամադրել իրավաբանական խորհրդատվություն կամ ուղղորդում ներգաղթային
ձևաթղթերի հետ կապված, օգնել ձեզ լրացնել ձևաթղթերը կամ գնահատել ձեր իրավասությունը
ներգաղթային օգնության տարբեր տեսակների համար։ Նրանք նաև չեն կարող խոսել
կառավարության հետ ձեր անունից։ Նրանք կարող են կատարել միայն ոչ իրավաբանական, 
գրասենյակային աշխատանքներ, ինչպես օրինակ՝ ձևաթղթերի տեղեկությունների թարգմանությունը։

Մի համոզվեք կեղծ խոստումներով կամ մի ենթարկվեք ճնշման՝ վճարելու ներգաղթային
ծառայությունների համար։ Մի վստահեք որևէ մեկին, ով պնդում է, որ կարող է հատուկ
արտոնություններ ստանալ կառավարությունից կամ երաշխավորում է ձեզ աշխատանքային

https://www.lawhelpca.org/
https://www.americanbar.org/groups/legal_services/flh-home/flh-lawyer-licensing/
https://www.justice.gov/eoir/recognition-accreditation-roster-reports


թույլտվություն կամ որևէ այլ ներգաղթային արտոնություն։ Մի վստահեք որևէ մեկին, ով ուզում է, 
որ դուք անմիջապես գործեք։

Մի ստորագրեք որևէ բան, մինչև չհասկանաք, թե ինչ եք ստորագրում։  Մի համաձայնեք որևէ
բանի, որը գրավոր չէ և այն լեզվով չէ, որը դուք հասկանում եք։ Եթե դուք հմուտ չեք այն լեզվով, որով
պայմանագիրն է, խնդրեք, որ այն թարգմանվի։ Դուք իրավունք ունեք ունենալու պայմանագիր, 
որը թվարկում է բոլոր ծառայությունները, որոնք կմատուցվեն, և թե որքան է արժե յուրաքանչյուր
ծառայությունը։ Պահեք պայմանագրի պատճենը և ձեր վճարումների բոլոր անդորրագրերը։

Մի վճարեք ներգաղթային ձևաթղթերի համար։ Այս ձևաթղթերը կարող եք անվճար ստանալ՝
այցելելով ԱՄՆ Քաղաքացիության և Ներգաղթի Ծառայությունների կայք՝ uscis.gov/forms կամ
զանգահարելով (800) 870-3676։

Մի ստորագրեք ներգաղթային ձևաթուղթ, որը ներառում է սխալ տեղեկություններ կամ
դատարկ տեղեր։ Նախքան որևէ ներգաղթային ձևաթուղթ ստորագրելը, համոզվեք, որ ձևաթղթերը
լրիվ և ճշգրիտ լրացված են։ Թույլ մի տվեք, որ որևէ մեկը համոզի ձեզ ստել ձևաթղթում կամ ստորագրել
դատարկ ձևաթուղթ։ Երբեք մի ստորագրեք որևէ բան, մինչև չհասկանաք, թե ինչ է այն ասում։

Մի տվեք գումար կամ անձնական տեղեկություններ որևէ մեկին, ով զանգահարում,
հաղորդագրություն կամ էլեկտրոնային նամակ է ուղարկում ձեզ՝ պնդելով, որ խնդիր
կա ձեր ներգաղթային գործի հետ։ Ոչ մի դաշնային կամ նահանգային գործակալություն, 
ներառյալ USCIS-ը, երբեք չի խնդրի ձեր անձնական տեղեկությունները կամ վճարում հեռախոսով, 
էլեկտրոնային փոստով կամ հաղորդագրությամբ։

ռեՍուրՍներ

Եթե դուք ներգաղթային խարդախության զոհ եք՝

• Կապվեք ձեր տեղական Շրջանային Դատախազի կամ սպառողների գործերի վարչության հետ։

• Հաղորդեք խարդախության մասին Դաշնային Առևտրային Հանձնաժողովին՝  
https://reportfraud.ftc.gov/։

• Կապվեք ԱՄՆ Արդարադատության Նախարարության Խարդախության Կանխարգելման
Ծրագրի հետ նրանց էլեկտրոնային փոստով՝ EOIR.Fraud.Program@usdoj.gov կամ
հեռախոսահամարով՝ (703) 305-0470։

• Հաղորդեք Կալիֆորնիայի Արդարադատության Նախարարությանը՝ oag.ca.gov/report։ 

• Ստացեք օգնություն օրինական իրավաբանական օգնության կազմակերպությունից՝  
https://www.lawhelpca.org/։ 

Իմացեք ավելին ներգաղթային խարդախությունների մասին՝

• Իմացեք գործիքների մասին, որոնք կօգնեն ձեզ խուսափել ներգաղթային
խարդախություններից՝ uscis.gov/avoid-scams։

Ստացեք անվճար ներգաղթային օգնություն՝

• ԱՄՆ Արդարադատության Նախարարություն՝ justice.gov/eoir/list-pro-bono-legal-service-providers 
(իրավական ծառայությունների մատակարարներ) կամ justice.gov/eoir/recognized-organizations-
and-accredited-representatives-ros-ter-state-and-city (հավատարմագրված ներկայացուցիչներ) 

• Law Help CA՝ lawhelpca.org 

• Immigration Law Help՝ immigrationlawhelp.org 

• Կալիֆորնիայի Սոցիալական Ծառայությունների Նախարարություն՝  
cdss.ca.gov/inforesources/immigration/contractor-contact-information 

Կալիֆորնիայի արդարադատության նախարարություն Գլխավոր Դատախազի Գրասենյակ

https://www.uscis.gov/forms/all-forms
https://reportfraud.ftc.gov/

